
SERA TRUPULT AT GERA UPPTØKUR Í FØROYUM TIL BARBARU-FILMIN
Sosialurin 11. februar 1994: Danski filmsleikstjórin Nils Malmors hevur hesa vikuna verið í Føroyum og 
hugt at umstøðunum at gera upptøkur til filmin um »Barbaru« hjá Jørgen-Franz Jacobsen: – Umstøðurnar 
eru nógv broyttar á fleiri støðum, har hendingarnar í skaldsøguni fara fram, sigur hann.  – Men eg havi 
sett mr fyri at gera filmin. Tað eru í dag 25 ár síðani, at Nils Malmros segði hetta við Sosialin. Árið eftir var 
hann afturí Føroyum og kannaði umstøðurnar og starvaðist tá sum lækni á Landssjúkrahúsinum eina tíð. 
Summarið 1996 vóru upptøkurnar gjørdar í Føroyum og 27. september í 1997 var filmurin frumsýndur.

Christina Johanna 
Hentze Drescher, ættað 
úr Vági, búsitandi í Keyp­
mannahavn, andaðist á 
Bispebjerg Hospital 10. 
februar, 62 ára gomul.
 
Paula Davidsen, búsit­
andi í Sørvági, ættað úr 
Sandavági, andaðist á 
Sýnini fríggjadagin, 8. 
Februar, 92 ára gomul.

Hans Pauli Jacobsen, 
vanliga nevndur Palli, 
andaðist á Klaksvíkar 
Sjúkrahúsi fríggja­
dagin 91 ára gamal.

Hanus Streymur 
Sámalsson Hansen, 
ættaður úr Norðagøtu, 
andaðist á Lágargarði 
fríggjadagin 8. februar 
86 ára gamal.

Karen Heinesen, einkja 
eftir Heina Heinesen 
úr Miðvági, búsitandi 
á Frederiksberg, 
andaðist mánadagin 4. 
februar, 84 ára gomul.

Levi Petersen, ættaður 
úr Oyndarfirði, búsitandi 
í Havn, andaðist á Lands­
sjúkrahúsinum týsdagin 
5.februar, 83 ára gamal.

Sólvá Skála, Tórshavn, 
búðsitandi í Keyp­
mannahavn, andaðist 
á Ríkissjúkrahúsinum, 

5.februar, 40 ára gomul.

Hanna Udbø, Tórshavn, 
andaðist á Tjarnargarði 
týsdagin 77 ára gomul.

Torben Andersen, 
ættaður úr Faxe í 
Danmark, búsitandi 
í Havn, andaðist 
mánadagin 4. februar, 
73 ára gamal.

Hallbjørg Rubeksen, 
fødd Christiansen, ættað 
úr Tórshavn, búsitandi 
í Keypmannahavn, 
andaðist á Bispebjerg 
Hospital 4. februar, 
73 ára gomul.

Selma Høgnesen, ættað 
úr Funningi, búsitandi 
í Klaksvík, andaðist á 
Klaksvíkar Sjúkrahúsi 
sunnukvøldið, 
88 ára gomul.

Sofía Grønagarð fødd 
Bjartalíð vanliga 
nevnd Fía, ættað úr 
Klaksvík, búsitandi 
í Havn, andaðist á 
Eysturoyar Ellis- og 
Røktarheimi í Runavík 
leygardagin 2.februar,
78 ára gomul.

ANDLÁT

Tann 9. februar  
fekk Jón eina lítla 
systir. Hon er 54 cm 
long og vigar 4270 
gr. Foreldrini eru 
Vanja Oliversdóttir 
og Tróndur S. 
Rodmarsson, Argir

Fyrrverandi 
løgtings- og 
landsstýrismað
urin, Andrias 
Petersen, doyði 
brádliga í gjár 
71 ára gamal

Andrias Petersen varð fødd­
ur 8. juni í 1947 í Klaksvík, 
sonur Marinu og Arna Pet­
ersen í Klaksvík.

Hann var giftur við Katr­
in, f. Zachariassen av Sandi, 
og tey búðu í Gøtu, har hann 
í mong ár starvaðist sum 
kommunulækni.

Í 1977 tók hann lækna­
prógv og í 1980-84 tók hann 
serlæknaprógv í almennum 
medisini.

Hann fór í starv sum 
kommunulækni í Gøtu og 
Leirvík í 1985 til hann fór frá 
fyri aldur.

Politiska yrkisleiðin hjá 

Andriasi Petersen byrjaði, 
tá hann gjørdist landsstýr­
ismaður fyri Javnaðarflokk­
in 15. september í 1994, tá 
Edmund Joensen skipaði 
landsstýri. Sambandsflokk­

urin, Javnaðarflokkurin, 
Sjálvstýrisflokkurin og 
nýggja Verkamannafylking­
in skipaðu tá samgongu.

Andrias Petersen stillaði 
upp á valinum í 1998, men var 

ov stuttur. Í 2002 varð hann 
valdur í Løgtingið og somu­
leiðis í 2004 við 451 atkvøð­
um, næstflesar í Eysturoyar 
valdømi.

Andrias Petersen stillaði 
seinastu ferð upp á løgtings­
valinum í 2008, tá Føroyar 
vórðu blivnar eitt valdømi. 
Tá gjørdist hann nummar 
sjey á listanum, sum tá bara 
fekk seks tingfólk. Men 
flokkurin kom í samgongu, 
sum varð skipað við Jóannes 
Eidesgaard sum løgmanni 
saman við Tjóðveldinum og 
Miðflokkinum. Tá kom Andr­
ias á ting sum varamaður og 
sat fram til løgtingsvalið í 
2011, tá hann valdi at gevast 
í politikki.

Hann sat á tingi í góð 
níggju ár og tvey ár í lands­
stýrinum sum landsstýris­
maður í almanna- og heilsu­
málum frá 1994-96.

Andrias Petersen var landsstýrismaður frá 1994-96, og 
løgtingsmaður frá 2002 til 2011

Andrias Petersen deyður

VÆLKOMIÐ LÍTLA BARN

Diana og Poul Kjartan  
Kongsbak í Miðvági, 
fingu 6. februar 2019 
eina dóttir. Longd: 53 
cm. Vekt: 3600 gram

Tann 07.02.19 kl 00:06  
átti Rakul Winther 
og Magnus Knudsen 
Klaksvík  eina dóttir. 
Hon vigaði 3880 gr 
og 52 cm long. 

01.01.2019 fingu  
Janhild, Páll og Bára 
fittan beiggja, 3660 g 
og 52 cm. Tey búgva á 
Toftum. Foreldrini eru 
Gunnleyg T. Danielsen 
og Jóan Pauli Juul

Ann Andreasen hevur síðani 
miðskeiðis í áttatiárunum 
arbeitt á Barnaheiminum í 
Ummannaq í grønlandi, har 
hon hevur verið fyristøðu­
fólk í næstan 30 ár. Hon er 
tilnevnd at vinna P2-virðis­
lønina »Årets Ildsjæl«.

 Tað skrivar grønlendska 
blaði Sermitsiaq.

Útvarpsrásin hjá DR 
við klassiskum tónleiki, P2, 
heiðrar »Årets Ildsjæl« fyri 
sjeyndu ferð í ár.

Og her er tað fyristøðu­
fólkið á Barnaheiminum í 

Ummannaq, Ann Andreasen, 
er tilnevnd at fáa virðisløni­
na.

Sambært Danmarks Rad­
io er grundgevingin fyri at 
lata Ann Andreasen virðis­
lønina millum annað, at hon 
hevur gjøgnum tey seinastu 
um 20 árini í størri mun 
latið tónleik verða berandi 
í einum stórum parti av tí 
sosialpedagogiska arbeiði­
num við børninum á barna­
heiminum – líka frá klassisk­
um tónleiki til ta siðbundnu 
grønlendsku trummuna. 

Í dag spæla at kalla øll 
børnini á barnaheiminum 
upp á eitt ella fleiri ljóðfør.

– Sosialu førleikarnir hjá 
børnunum verða styrktir 
gjøgnum samanspaælið 
við onnur, og harvið eisini 
kenslu teirra fyri sær sjálv­
um, verður sagt í tilnevn­
ingini frá Jonnu Færø, 
musikpedagogi og Conni 
Gregersen, sálarfrøðingi. 

Hini tilnevndu eru Anne-
Kari Ferenczi og Janne 
Thomsen. P2 virðislønini 
sum »Årets Ildsjæl«. verður 
handað 14. februar á eini P2 
virðislønarkonsert úr Musik­
kens Hus í Aalborg.

Ann Andreasen tilnevnd 
danska tónleikavirðisløn

Matstovuleiðarin í kendu 
Søllerød Kro í Danmark, 
havnarmaðurin Jan Restorff, 
hevur fingið »Kokkenes 
Hæderspris«. Sum skilst er 
hetta fyrstu ferð, at Fondan 
Dansk Gastronomi, hevur 
latið hesa virðisløn. 

Og Jan Restorff var 
maðurin, sum fekk heiðurin.

 
– Jan Restorff er høgt 

virdur av øllum, bæði gestum 
og starvsfólki á Søllerød Kro. 

Professjónalisman er altíð á 
hægsta stigi eins og góða 
fyriskipan hansara og vilji 
at læra frá sær, verður sagt í 
grundgevingini.

Jan Restorff fingið Kokkenes Hæderspris


